
ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ
           Հիմք ընդունելով Հայաստանի Հանրապետության քաղաքացիական օրենսգրքի 468-րդ հոդվածի 1-ին մասը, 685-րդ, 688-րդ հոդվածները, «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 2-րդ մասը, Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ հաստատված կարգի 3-րդ կետի 3-րդ  ենթակետը, 5-րդ և 6.2-րդ կետերը` Հայաստանի Հանրապետության կառավարությունը որոշում է.
	1. Հայաստանի Հանրապետության սեփականություն հանդիսացող Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի տնօրինության Հայաստանի Հանրապետության Տավուշի մարզ, քաղաք Դիլիջան, Մյասնիկյան փողոց 61 հասցեում գտնվող անշարժ գույքից 77 080 000 ՀՀ դրամ շուկայական արժեքով 770,9 քառ.մետր (որից 560,3 քառ.մետր 1-ին հարկից և 210,6 քառ. մետր կիսանկուղային հարկից) ընդհանուր մակերեսով տարածքը (այսուհետ՝ տարածք) հետ վերցնել «Դիլիջանի ավագ դպրոց» պետական ոչ առևտրային կազմակերպությունից և 5 տարի ժամկետով, անհատույց օգտագործման իրավունքով հանձնել «Դիլիջանի համայնքային կենտրոն» հասարակական կազմակերպությանը (գրանցման համար՝ 211.171.1132858)՝ իր կողմից ներկայացված ծրագրին համապատասխան գործունեություն իրականացնելու համար:  
2. Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեի նախագահին՝
1) սույն որոշումն ուժի մեջ մտնելուց հետո, երկամսյա ժամկետում, «Դիլիջանի ավագ դպրոց» պետական ոչ առևտրային կազմակերպության հետ կնքել 23.12.2014թ. կնքված անշարժ գույքի անհատույց օգտագործման թիվ 114/0014 պայմանագրում սույն որոշումից բխող փոփոխություններ կատարելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման «Դիլիջանի համայնքային կենտրոն» հասարակական կազմակերպության միջոցների հաշվին,
2) սույն կետի 1-ին ենթակետում նշված աշխատանքների ավարտից հետո, երկամսյա ժամկետում, «Դիլիջանի համայնքային կենտրոն» հասարակական կազմակերպության (այսուհետ՝ Կազմակերպություն) հետ կնքել սույն որոշման 1-ին կետում նշված տարածքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ.
ա. Կազմակերպությունը պարտավոր է իր կողմից ներկայացված ծրագրով նախատեսված աշխատանքների կատարումը հավաստող համապատասխան փաստաթղթերը ներկայացնել Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտե՝ յուրաքանչյուր հաշվետու տարվա ավարտից հետո 15-օրյա ժամկետում, 
բ. Կազմակերպությունն իր կողմից ներկայացված ծրագրով նախատեսված աշխատանքները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմանագիրը ենթակա է լուծման,
գ. պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:




Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր Ո Ւ Մ 
«ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Սքոլաե Մունդի Արմենիա» բարեգործական հիմնադրամի ծրագիր հանդիսացող  «Դիլիջանի համայնքային կենտրոն» բարեգործական հասարակական կազմակերպությունը ստեղծվել է Դիլիջանի երիտասարդական կենտրոնի հիման վրա, որը հիմնադրվել է 2014 թվականին: Կենտրոնի նպատակներից էր ծառայել որպես հարթակ՝ միավորելու միջազգային դպրոցի ուսանողներին և Դիլիջան քաղաքի երիտասարդությանը: Հետագայում այն վերածվել է համայնքային կենտրոնի, որտեղ իրականացվում են բազմաթիվ ծրագրեր, դասընթացներ, վերապատրաստումներ, միջոցառումներ համայնքի համար: Դիլիջանի համայնքային կենտրոնն առանցքային դեր է խաղում քաղաքում կրթական, մշակութային և սոցիալական նախագծերի իրականացման գործում: Կենտրոնի բացման օրվանից ավելի քան 12.500 տեղացի մասնակցել է համայնքային կենտրոնի միջոցառումներին ու դասընթացներին, իսկ 75 տեղացի պատանի ընդունվել է աշխարհի տարբեր միջազգային դպրոցներ կամ մասնակցել միջազգային կրթական ծրագրերի:  
«Դիլիջանի համայնքային կենտրոն» հասարակական կազմակերպության կողմից ներկայացված գործարար ծրագրի նպատակն է Դիլիջան համայնքի բնակիչների շրջանում գիտելիքների և հմտությունների զարգացումը, գիտելիքահեն, ներառական մասնակցային համայնք ձևավորելը, որը կօգնի բարձրացնել բնակիչների կենսամակարդակը և զարգացնել համայնքները: 
Նշված ծրագրի իրականացման նպատակով Կազմակերպությունը համապատասխան գրությամբ դիմել է ՀՀ տարածքային կառավարման և ենթակառուցվածքների նախարարություն՝ ՀՀ Տավուշի մարզ, քաղաք Դիլիջան, Մյասնիկյան փողոց 61 հասցեում գտնվող անշարժ գույքի 1-ին հարկից 560,3 քառ.մետր մակերեսով և կիսանկուղային հարկից 210,6 քառ. մետր մակերեսով տարածքները Կազմակերպությանն անհատույց օգտագործման իրավունքով տրամադրելու խնդրանքով:
Հաշվի առնելով «Դիլիջանի համայնքային կենտրոն» հասարակական կազմակերպության կողմից իրականացվող աշխատանքների կարևորությունը, ինչպես նաև «Դիլիջանի ավագ դպրոց» ՊՈԱԿ-ի կառավարման լիազորությունն իրականացնող մարմնի՝ ՀՀ կրթության, գիտության, մշակույթի և սպորտի նախարարության համաձայնությունը, և հիմք ընդունելով ՀՀ տարածքային կառավարման և ենթակառուցվածքների նախարարի 19.06.2020թ. թիվ ՍՊ/15.2/16746-2020 ու 16.07.2020թ. թիվ ՍՊ/15.2/19878-2020 հանձնարարականները՝ Պետական գույքի կառավարման կոմիտեն մշակել է «Տարածք հետ վերցնելու և անհատույց օգտագործման իրավունքով հանձնելու մասին» ՀՀ կառավարության որոշման նախագիծը, որով առաջարկվում է ՀՀ Տավուշի մարզ, քաղաք Դիլիջան, Մյասնիկյան փողոց 61 հասցեում գտնվող անշարժ գույքի 1-ին հարկից 560,3 քառ.մետր մակերեսով և կիսանկուղային հարկից 210,6 քառ. մետր մակերեսով տարածքները հետ վերցնել «Դիլիջանի ավագ դպրոց» պետական ոչ առևտրային կազմակերպությունից և 5 տարի ժամկետով, անհատույց օգտագործման իրավունքով հանձնել «Դիլիջանի համայնքային կենտրոն» հասարակական կազմակերպությանը:










ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
«Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
«Տարածք հետ վերցնելու և անհատույց օգտագործման իրավունքով հանձնելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ
«Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց մասին

	«Տարածք հետ վերցնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագիծը մշակվել է ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի կողմից:
ԱՄՓՈՓԱԹԵՐԹ
«Տարածք հետ վերցնելու և անհատույց օգտագործման իրավունքով հանձնելու մասին»  ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	Կատարված փոփոխությունները

	1
	2
	3
	4

	ՀՀ ֆինանսների նախարարություն 04.11.2020թ. 
թիվ 01/8-2/16413-2020

	Որոշման նախագծի վերաբերյալ հայտնում է հետևյալը.
Նախագծով նախատեսվում է  ՀՀ սեփականություն հանդիսացող ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտեի տնօրինության ՀՀ Տավուշի մարզի Դիլիջան քաղաքի Մյասնիկյան 61 հասցեում գտնվող անշարժ գույքից 770.9 քառ.մետր (որից 560.3 քառ.մետր 1-ին հարկից և 210.6 քառ. մետր կիսանկուղային հարկից) ընդհանուր մակերեսով տարածքը հետ վերցնել «Դիլիջանի ավագ դպրոց» ՊՈԱԿ-ից և 5 տարի ժամկետով, անհատույց օգտագործման իրավունքով հանձնել «Դիլիջանի համայնքային կենտրոն» հասարակական կազմակերպությանը (այսուհետ՝ Կազմակերպություն)՝ իր կողմից ներկայացված ծրագրին համապատասխան գործունեություն իրականացնելու համար:   
 Այդ կապակցությամբ անհրաժեշտ է հստակեցնել թե պետական ո՞ր քաղաքականության համատեքստում իրականացվող գործառույթ է վերջինս, և հետևաբար կառավարության ծրագրի ո՞ր դրույթի կատարմանն է այն միտված: Արդյո՞ք հիմնավորված է, որ Կազմակերպության առաջարկած ծրագիրը տնտեսական գործունեության ծրագիր չէ և այդ համատեքստում արդյո՞ք այսպիսի վարքագիծը համահունչ է ՀՀ կառավարության 08.02.2019թ. N65-Ա որոշման հավելվածով հաստատված ՀՀ կառավարության ծրագրի 5.1 կետով սահմանված «Տնտեսական, բիզնես դաշտը պետք է ձևավորվի ազատորեն, անաչառ մրցակցության՝ հովանավորչության բացառման պայմաններում» ծրագրային հայտա-րարությանը: Արդյո՞ք կառավարությունը պատրաստ է առաջարկվող տարածքին համարժեք տարածքն անհատույց օգտագործմամբ տրամադրել նաև մեկ այլ տնտեսավարողի, որը մտադրություն ունի ծառայել որպես հարթակ՝ միավորելու միջազգային դպրոցի ուսանողներին և համայնքի երիտասարդությանը, իրականացնելով ծրագրեր, դասընթացներ, վերապատրաստումներ և միջոցառումներ համայնքի համար։ Ենթադրվում է՝ առկա է այն ընկալումը, որ տարածքի անհատույց տրամադրումը նույնպես ֆինանսավորման եղանակ է և հետևաբար՝ արդյո՞ք տրամադրվող ակտիվի, որը շատ կոնկրետ է և չափելի, դիմաց ակնկալվող արդյունքը նույնքան կոնկրետ է ու չափելի և առկա է գնահատական, որ նկարագրված արդյունքին հասնելու լավագույն ճանապարհն է ընտրված, որպեսզի երաշխավորվի «փողի դիմաց արդյունք» սկզբունքի պահպանումը։

	Պետական սեփականություն հանդիսացող տարածքը հասարակական կազմակերպություններին տրամադրվում է ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի 5-րդ և 6.2-րդ կետերի պահանջներին համապատասխան ծրագիր ներկայացնելու դեպքում: «Դիլիջանի համայնքային կենտրոն» հասարակական կազմակերպությունը ներկայացրել է նշված կարգի պահանջներին համապատասխան ծրագիր, որում հիմնավորված է տարածքի տրամադրման անհրաժեշտությունը և որում նշված միջոցառումների իրականացումը միտված է ինչպես 2017-2022թթ. ՀՀ կառավարության ծրագրի, այնպես էլ ՀՀ կառավարության 08.02.2019թ. N65-Ա որոշման հավելվածով հաստատված ՀՀ կառավարության ծրագրի կրթության ոլորտի դրույթների կատարմանը, ինչպես նաև պետություն-մասնավոր հատված գործընկերության համար բարենպաստ պայմանների ստեղծմանը:

	

	ՀՀ կրթության, գիտության, մշակույթի և սպորտի նախարարություն
	Հայտնում է հետևյալը.
      1. Առաջարկում եմ Նախագծի 2-րդ կետի 1-ին ենթակետում ««Դիլիջանի ավագ դպրոց» պետական ոչ առևտրային կազմակերպության միջոցների հաշվին» բառերը փոխարինել ««Դիլիջանի համայնքային կենտրոն» հասարակական կազմակերպության միջոցների հաշվին» բառերով՝ հաշվի առնելով այն հանգամանքը, որ դպրոցը շահույթ չհետապնդող կազմակերպություն է և նմանատիպ ծախսերի համար լրացուցիչ ֆինանսական միջոցներ չունի:
 2. «Դիլիջանի համայնքային կենտրոն» հասարակական կազմակերպության (այսուհետ՝ կազմակերպություն) հետ կնքվող անհատույց օգտագործման պայմանագրում նախատեսել, որ անհատույց օգտագործման տրամադրվող տարածքի սպասարկման ծախսերը, այդ թվում՝ կոմունալ, ենթակա են վճարման կազմակերպության կողմից:
     3.  Որոշման նախագծով սահմանված ժամկետի ավարտի, ինչպես նաև կազմակերպության հետ կնքվող անհատույց օգտագործման պայմանագրի լուծման դեպքում ՀՀ Տավուշի մարզ, քաղաք Դիլիջան, Մյասնիկյան փողոց 61 հասցեում գտնվող անշարժ գույքի 1-ին հարկից 560,3 քառ.մետր մակերեսով և կիսանկուղային հարկից 210,6 քառ. մետր մակերեսով տարածքները անհատույց, անժամկետ օգտագործման իրավունքով ամրացնել «Դիլիջանի ավագ դպրոց» ՊՈԱԿ-ին:
	1. Ընդունվել է







2.Ոչ բնակելի տարածքի անհատույց օգտագործման պայմանագրում արդեն իսկ նախատեսված են տարածքի սպասարկման ծախսերի հետ կապված դրույթները


3.Նշված տարածքներն անհատույց, անժամկետ օգտագործման իրավունքով «Դիլիջանի ավագ դպրոց» ՊՈԱԿ-ին հանձնելու գործընթացին հնարավոր կլինի անդրադառնալ հասարակական կազմակերպության հետ կնքվող ոչ բնակելի տարածքի անհատույց օգտագործման պայմանագրի ժամկետի ավարտից հետո:
	1.Կատարվել է համապատասխան փոփոխություն

	ՀՀ կադաստրի կոմիտե 
	Դիտողություններ և առաջարկություններ չունեն։ 
	
	

	ՀՀ արդարադատության նախարարություն

